Bab 2


Kearah Tarbiah Saudara Di Perbaiki.

Tidak seorangpun para duah yang merenung perbincangan secara berterus-terang antara Musa a.s. dengan seorang hamba al-Rahim melainkan akan merasa gembira dengan segala perkataan yang dipertuturkannya yang menjelaskan kepadanya adab-adab ketaatan.

( Musa berkata: " Adakah aku boleh mengikutimu, supaya kamu mengajarkan kepadaku apa yang telah diajarkan kepadamu"

Beliau menjawab :" Kamu tidak akan mampu bersabar bersamaku, bagaimanakah kamu dapat bersabar terhadap perkara yang diluar pengetahuan kamu".

Musa berkata : " Nescaya kamu akan dapati diriku `dengan kehendak Allah' seorang yang bersabar, dan aku tidak akan mengingkari perintah kamu".)



Yang dimaksudkan di sini, bukanlah kata-kata bermakna yang dipertuturkan oleh nabi Musa a.s. yang meraikan adab-adab kesopanan, tetapi melaluinya baginda telah menggariskan satu sunnah iaitu sunnah ketaatan seorang pengikut terhadap sesiapa yang dipilih dengan keredannya untuk diikutinya.

Berasaskan pengistilahan syarak dapat difahami maksud daripada kata-kata tersebut bahawa beliau telah menggariskan dengan kata-katanya satu peraturan menyerahkan kepada pimpinan hak memerintah.

Jawapan Musa a.s. itu adalah sebagai penguat bagi menyatakan keazamannya setelah `Abdul Rahim' merasa bimbang terhadapnya, kalau-kalau terdapat di sana perkara yang tidak difahami oleh beliau lalu menjadikannya kehairanan dan terus menurun semangatnya. Jawapannya juga supaya menjadi satu jaminan kepada Abdul Rahim terhadap kebimbangannya.

Kebimbangan `Abdul Rahim' ini, dan bagaimana beliau mengukakan jangkaannya terhadap perasaan terkejut yang akan timbul daripada pengikutnya, telah memberi faham kepada dakwah dan menjadi sebab yang dapat diterima supaya para pendakwah perlu sentiasa dinasihati dari semasa ke semasa, mengingatkannya daripada kelalaian dan lambat menunaikan kewajibannya. 

Sesungguhnya yang orang lebih baik daripada para duah juga dinasihati seperti itu dan telah berlaku dailog antara mereka, tidak diingkari, tidak juga lahir satu kehairanan begitu juga tidak dibantah.

Ketaatan bukanlah perkara bid`ah yang diseru pada hari ini, akan tetapi ianya merupakan mazhab dahulu yang diiklankan oleh saidina Musa a.s. Maka beliau telah menunaikan seni ketaatan kepada seni kepimpinan yang mantap.

Ketahuilah bahawa krisis yang dihadapi oleh Islam dan permasalahan hari ini tersembunyi di dalam keperluannya kepada kepimpinan. Tidak akan sampai seorang yang ikhlas kepada menyedari seni kepimpinan sehingga beliau membiasakan kakinya berjalan dilandasan ketaatan rangkaian orang yang melalui jalannya.


KELAZATAN MENIPU HATI LANTAS MELAMPAU.

Timbul tanda tanya sebahagian duah, mengenai generasi muda duah, pada mulanya hatinya dipenuhi keimanan, rasa persaudaraan, kasih-sayang dan bersemangat; apabila berlalu beberapa tahun, semangat mereka menjadi sejuk, berselisih pendapatnya seterusnya membawa kepada ketaksuban puak-puak di antara mereka.

Ianya merupakan gambaran yang berulang-ulang yang diterjemahkan di berbagai negara dan di dalam masa yang silih berganti.

Sebabnya - Allah sahaja yang mengetahui- ialah kerana hati manusia akan merasai kenikmatan apabila beliau dapat melaksanakan apa yang diyakininya benar, tetapi ianya tidak akan merasai puas malah perasaannya bertambah luas kesudut-sudut yang jauh maka ia berusaha untuk menunaikannya secara sempurna dalam ruang lingkup yang luas itu dan ingin merasai peningkatan kenikmatan secara cepat, beliau tidak bersabar terhadap pemberian Allah kepadanya yang secara tabiatnya lambat berjalan, lalu beliau keluar dengan dorongan keinginannya dan mempercepatkan perjalanananya secara melampaui batas kemampuannya untuk menggerakkan seluruh anggotanya untuk memuaskan hatinya. Lantaran itu beliau akan penat sehingga kepenatannya kembali kepada hati dan kepenatannya itu berubah kepada hati menjadi jemu. Bercampurlah kelazatan dengan kepenatan, dan kembali merasai bebanan yang berat setelah dia merupakan kenderaan yang memikul, sentiasalah kepenatan itu membebaninya sehingga menimbusnya dan menyempitkannya setelah luas perasaannya. 
Perasaan ini telah mempengaruhinya dan membiak dlam jiwanya sehingga tiada lagi tempat untuk mimpi yang indah. Tiada lagi peluang untuk ditinggalkannya kepada orang lain malah tiada lagi kemaslahatan kepada selainnya untuk mendapatkan haknya. 

Ini merupakan gambaran pekerjaan hati dan tabiatnya yang mentafsirkan kepada kita sebahagian daripada sudut-sudut yang kita dapat lihat dalam aktiviti dakwah Islamiah terhadap jenayah kesilapan perencanaan pentarbiyahan seperti yang berlaku kepada pemuda-pemuda dakwah tadi. Kemungkinan sebahagiannya ada menyangka bahawa untuk membetulkannya memerlukan kepada beberapa perubahan, kaji selidik dan garis-garis penerangan. Sedangkan di sana jalan yang lebih dekat daripada itu bagi sesiapa yang kerap kali membuat pecubaan akan dapat menyelesaikannya melalui mengetahui sedikit daripada politik hati, perkara ini bukanlah jauh dan sukar.

Penyejuk mata duah ialah dengan melihat kumpulan yang bersatu hati dan menyertai bersama mereka. Mendorong untuk melihat kesan kelemahan tarbiah masa lalu seperti fitnah yang membawa kepada melupai asas-asas muamalah imaniah dan kurangnya penyokong ketika itu. Tidak dapat tidak kita mestilah mengulang kaji diri kita dan memperbaiki kekurangan kita dengan pengembaraan iman yang jauh. 
Dengannya kita membersihkan akidah kita dan menambahkan ibadah kita, kita mininggikan akhlak kita dan rasa hati kita serta memantapkan hati kita. Kita bersihkan dakwah kita kepada orang lain di atas asas aqidah keimanan yang menjauhkan kita daripada ketamakan dunia, terburu-buru dan berubah hati.

* Ketenangan 

Ini bukanlah suatu uslub pentarbiayahan yang kuno, bukan juga uslub badawi yang menjadikan dakwah para anbiya' tertumpu kepada makna tauhid dan pentempurnaan akhlak.

Tidak ianya bukanlah sebagaiman sangkaan orang yang teburu-buru. Ianya merupakan hikmat Allah yang menjadikan mereka mengajar kepada pengikut meraka bertenang, pendinding tarbiyah dan kefasihan bahasa hati.

Iaitulah kecintaan Allah, sebagaimana yang diceritakan dan digembirakan kepada orang yang bersifat lemah lembut dan bertenang. Sebagaimana sabda rasulullah saw kepada ketua qabilah Abdul Qais Al Asyuj r.a.:

Maksudnya: " Sesungguhnya pada kamu terdapat dua sifat yang disukai oleh Allah; Baik hati dan tenang”

Diriwayatkan oleh Muslim 1/37.M 



Ketenangan seseorang akan dapat menyelamatkannya daripada fitnah kemarahan dan memenangi pendapat sendiri seterusnya menjadikannya adil dalam membuat hukuman. Manakala ketenangannya lebih jelas akan meyelamatkannya kerana dengan ketenangan akan memberikan kepadanya peluang bagi menyemak semula, merenung dan membuat perbandingan maka akan hilanglah keraguan.

Begitu juga adalah merupakan kebijaksanaan rasulullah saw apabila baginda melihat berulang-ulangnya ayat al quran yang mengkeji orang-orang yang takabbur, lalu baginda mengajarkan kepada umat Islam maksud al Quran dengan sabdanya:

Maksudnya: " Takabbur ialah menentang kebenaran dan menzalimi manusia”



Iaitu enggan untuk berhukum dengan asas-asas syarak dan menzalimi hak-hak manusia dengan tidak meletakkan manusia ditempatnya yang layak dan melupai kebaikan orang lain.

* Warisan Anbiya' dilandasan ketenangan.

Demikianlah juga hikmah yang meliputi ulama' warisan anbiya' apabila kuatnya godaan kebendaan atau ketika fitnah melandai masyarakat dan banyaknya orang berkata itu dan ini.

Apabila pintu Al Fudhail bin Iyadz diketuk dan bukanlah ini pintu yang pertama: 

( Lalu beliau melihat kepada mereka daripada lubang pondoknya sedangkan beliau sedang menangis, air matanya menitik dari muka dan janggutnya dan beliau bergementar lalu beliau berkata kepada mereka:

Apakah urursan kamu?
Mereka berkata kepadanya: Nasihatilah kami wahai Abu Ali)



Ini bukanlah jawaban yang pertama daripada orang yang seumpamanya apabila beliau menasihati mereka dengan katanya:

( Hendaklah kamu melaksanakan perintah al Quran, hendaklah kamu melaksanakan al-Sunnah, hendaklah kamu menunaikan solat. Binasalah kamu !!. 
Zaman ini bukanlah zaman bercakap-cakap, tetapi zaman; peliharalah lidah kamu, sembunyilah tempatmu, rawatilah dirimu dengan qiamullail, laksanakanlah yang makruf dan tinggalkanlah yang munkar).



Inilah siasah tarbiyah yang berterusan kepada seluruh jamaah Islamiah yang bekerja.


Islam ingin membersihkan hati.

Pentarbiyahan yang lama, lebih lama daripada waktu yang pernah kita berikan sebelum ini. Isi kandungannya ialah al-Quran, al-Sunnah, bersunyian diwaktu sepertiga akhir malam, kita mempelajari kata-kata dan amalan yang benar, mengingkari kepentingan diri dan membentuk di dalam hati neraca yang dapat memisahkan antara kebenaran dan kebatilan.

Hati duah mestilah dibiasakan untuk melakukan perkara makruf sebagai satu ibadah, gembira dan mengharapkan ganjaran Allah dan meninggalkan kemungkaran sebagai satu ibadah, lari dan takutkan balasan Allah.

* Cara salaf mengajar kesetiaan.

Demikianlah dengan cara yang mudah terpancar keindahan kesetiaan daripada mereka yang setia dilakangan salaf. Pancarannya sentiasa menerangi majlis generasi yang sentiasa mengingati Allah hinggalah sampai kepada duah hari ini yang sentiasa menggesa mereka agar mencontohi dan mengambil teladan dan mencela mereka yang mencanggahinya.

Inilah juga percikan pancaran kesetiaan yang mendorong Umar al Khattab r.a. menyanyikannya dan menjadikannya tanda seorang muslim, lalu diluahkan kata-kata yang tenang apabila Adi bin Hatim At Taie r.a. datang kepadanya dalam satu rombongan.

Adi berkata:

( Umar memanggil seorang demi seorang dengan memanggil nama mereka, lalu aku berkata; apakah kamu tidak mengenaliku wahai Amirul Mukminin?
Beliau berkata bahkan:
Kamu Islam ketika manusia kufur,
kamu mara ketika manusia mundur,
kamu setia ketika manusia khianat,
kamu mengimani ketika manusia mengingkari.

Lalu Adi berkata : Kalu begitu aku tak pedulilah)

Soheh Bukhari 5/221.O 



Demikianlah ciri-ciri peribadi muslim yang sebenar dan pengenalannya.

Mara ketika manusia mundur,
Setia ketika manusia khianat dan
Beriman ketika manusia ingkar.



Selepas itu beliau tidak akan ambil peduli sama ada dikenali namanya atau tidak atau manusia tidak mengetahui keturunannya, selagi mana beliau terkenal dengan keperibadian yang tinggi, jauh daripada mereka yang bergelimangan dengan dunia. Dengannya beliau berlegar diufuk tinggi.

Sentiasalah kebaikan golongan yang mencari kesejahteraan meningkat dan membesar sehingga mereka menjadi murabbi dan guru kepada yang lain. Beliau mengajar mereka cara-cara mendinding dan menyelamatkan diri daripada fitnah. Sebagaimana tabie unggul Kaab bin Surur rahimahullah; apabila berlaku perselisihan dikalangan para sahabat dan membawa kepada peperangan:

( Beliau masuk kedalam rumahnya dan mengurung dirinya dengan tanah dan beliau membuat lubang untuk mendapatkan makanan dan minuman demi beruzlah daripada manusia)

Ibnu Saad; Tabaqat 7/92.S 



Sesiapa yang tidak berpengalaman dalam tarbiyah akan menyangkakan sikap ini adalah berlebihan yang disebabkan sifat riya'. Kemungkinan ada yang menuduh Kaab sebagai kurang akal, tetapi itulah tarbiyah secara gambaran amali dilakukannya supaya mereka yang terlibat secara terpedaya atau yang diajak dengan tawaran melihatnya seterusnya menimbulkan persoalan di dalam diri mereka supaya kembali meneliti, memeriksa kebenaran dan menghalusi segala tindakan. Mudah-mudahan hati akan menjadi tenang dan kembali kepada mengerti fikrahnya dan melihat kepada kesudahan, melihat kesan tindakan pada esoknya.

Uzlah sebegini adalah apabila disebabkan terdapat keraguan dan tumpah darah.

Sebaliknya apabila wujud bukti kebenaran Imam di sisi syarak maka tidak ada di sana sikap yang dibolehkan melainkan taat walaupun ditentang oleh orang yang menentang.

Soalan Perbincangan.
· 1. Nyatakan dua adab penting dalam perhubungan antara murabbi dan mutarabbi.?

· 2. Rukun Taat bukanlah suatu bidah. Huraikan.

· 3. Krisis kepimpinan merupakan satu krisis yang melanda ummah. Huraikan dan nyatakan laluan penting sebelum seseorang dilantik menjadi kepimpinan.

· 4. Sikap melampau bukan daripada ajaran Islam. Nyatakan puncanya.

· 5. Apakah sebab lahirnya fenomena melampau dalam harakah.

· 6. Apakah tindakan yang wajar dilakukan oleh harakah bagi mengelakkan fenomena melampau ini.

· 7. Apakah sifat-sifat penting yang perlu diwujudkan dalam diri duah bagi mengelakkan fitnah.

